
					এই পাতাটির মুদ্রণ সংশোধন করা প্রয়োজন। 
8S 8 মানিক রচনাসমগ্ৰ
শুধু পাকাকে ওরা চাইছিল, পাকার সঙ্গে থাকায় প্রতিমাকে ধরেছে। পাকাকে পুলিশের দরকার হয়েছিল বিশেষ কারণে, ফাঁসিতে লটকাবার জন্য নয়। পাকা দলের ভেতরে নেই, হাতেনাতে কার্যকলাপে যোগও দেয় না, অথচ সে অনেক খবর রাখে-এটা বিশ্বাস দাঁড়িয়ে গিয়েছিল পুলিশের। পাকার মতো খামখেয়ালি ছেলের কাছ থেকে সহজে খবর আদায় করা যাবে। এ রকম একটা ধারণাও তাদের হয়েছে। এটা হয়েছে রায়বাহাদুর এন এন ঘোষাল গতবার কলকাতা ফেরার সময়। পাকার ওপর একটু নজর রাখতে বলে যাবার ফলে। পাকার এলোমেলো খাপছাড়া চালচলন তাদের নজরে পড়েছে।
এটা যে পাকার নিজস্ব ব্যক্তিগত দিক, গঙ্গা কামারের কামারশালায় দু-চার ঘণ্টা বসে থাকা, টো টাে শহরে পাক দেওয়া, সুপুর রাতে চামার বস্তিতে আডিডা দেওয়া বা নির্জন প্রাস্তরে ঝরনার ধারে বসে কাব্য করার সঙ্গে স্বদেশি দলের ভেতরের খবর জানার কোনো সম্পর্ক নেই, এটা জানা ছিল না পুলিশের। সত্য কথা বলতে কী, স্বদেশি দলের বোমা তৈরি-টেরির মতো দু-একটা কাজ ছাড়া সব কিছু যে কত দূর সাধারণ আর স্বাভাবিক ভাবে চলে, সে ধারণাই তাদের ছিল না। স্বদেশিদের গভীর গোপন মারাত্মক ষড়যন্ত্র ঘিরে ঘিরে তাদের কল্পনায় গড়ে উঠেছিল। উদ্ভট রোমাঞ্চকর নাটকীয়তা। স্বদেশি দমনে সে-ই বেশি কৃতিত্ব দেখিয়েছে। এ কল্পনা যার ভেঁাতা ছিল, অনুর্বর ছিল মায়ামমতাব মতো ; যে জানত গোপনীয়তা যত বেশি মিশ খেয়ে যাবে চারিপাশের প্রকাশ্যের সঙ্গে সে যে তত দুৰ্ভেদ্য, প্রকাশ্যে চা খেতে খেতে বা তাস পিটােতে যে খোশগল্পই করতে হবে, লাট মারার পরামর্শ চলবে না। এমন কোনো কথা নেই, দৈনিক হাজার হাজার লোকের মধ্যে হাজারটা সাধারণ জিনিসের
হতে পারে, স্বদেশির ভয়ও সে করত তত বেশি। কারণ, স্বদেশিরা যে তাকে এতটুকু ভালোবাসবে না। এই বাস্তব সত্যবােধের মধ্যেও তার কল্পনার এতটুকু ভেজাল মেশাবার উপায় ছিল না।
ছ্যাকড়া গাড়ি চলছে। পাদানির দুজন ভেতরে বসেছে, সামনাসামনি। কোথা থেকে এলে ? তুমি বলছি কাকে ? পাকা ফোস করে ওঠে। আহা চটেন কেন ! কোথায় গিয়েছিলেন জিগ্যেস করছি।
পাকা ভাবে, প্রতিমার সত্যি বুদ্ধি আছে। বাসের প্রায় সঙ্গে সঙ্গে একটা ট্রেন এসেছে বটে। স্টেশনে। বাসের কথা বললে ড্রাইভার কন্ডাক্টরকে জিজ্ঞাসা করলেই জানা যেত তারা কোথায় উঠেছিল। জোড়াগড় স্টেশনের কাছে প্ৰাচীন রাজপ্রাসাদের জঙ্গল ঢাকা ধ্বংসস্তুপ আছে। শেষে দুজনকেই নিয়ে যাওয়া হল রায়বাহাদুর এন এন ঘোষালের দরবারে। ঘোষাল উঠে দাঁড়ায়, প্রতিমাকে হাসিমুখে অভ্যর্থনা জানিয়ে বলে, আসুন। পাকাকে বলে, আরো তুমিই প্ৰকাশ না কি ? কী আশ্চর্য, আমি তোমার ভালো নামটা ভুলেই গেছলাম। তাই তো এ কী রকম হল !
V)
গভীর মনোযোগের সঙ্গে দু-চার মিনিট এ-ও ফাইল দেখার বিরাম দিয়ে দিয়ে ঘোষাল তাদের সঙ্গে সাময়িক ভাবে আলাপ চালিয়ে যায়, ভৈরবের খবরাখবর জিজ্ঞাসা করে, প্ৰতিমার কাছে জোড়গড়ের ভগ্নস্তুপের বিবরণ ও ইতিহাস শোনে, ভারতের প্রাচীন সভ্যতা সম্পর্কে নিজের মত শোনায়, কাজের কথায় আসে না। কার্লটন একবার ঘরে এসে দাঁড়িয়ে দাঁড়িয়ে এক মিনিট তার সঙ্গে কথা বলে যায়,

		 এই পাতা শেষ সম্পাদিত হয়েছে ১০:৪৯টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

